
هەلبەست: محمد الماغوط)2(

وەرگێران: موئەیەد تەیب

پائیزا ماسکان)1(

گەلی رێبواران
جەهدەیان ژ کچێن پاکیزە و

ژنێن ب عەبا وپێچە ڤالا بکەن!
ئەز دێ رویس ژ مالا خۆ دەرکەڤم و

ڤەگەرمە دارستانێ
ئەستەمە.. ئەستەم

ئەز خۆ نەبینم
رویبارەک ل ناڤ بیابانێ

یان گەمیەک ل ناڤ دەریایێ
یان مەیموینکەک ل ناڤ دارستانێ

کەڕکێن فێقی دچنیت و
د سەرێ رێبواران وەردکەت

ب کەنی و چەپەلە ڤە
ژ تایەکی خۆ دهاڤێتە تایەکێ دی

من نەناسنامەیەک د بەریکا خۆ دا هەیە
نەژڤانەک د بیردانکا خۆ دا

ئەز نە ل چایخانەیەکێ روینشتیمە
نە ل سەر شۆستەیەکی چەوریمە

ئەز زارۆکم
ب زۆری خۆ ژێک دکێشمە دەر

دا ددانێن خۆ یێن شیری
د دەرزێن دیواران را ڤەشێرم

ئەز پیرەمێرم
پشتا من خویل بوویە

رێبوار ب دەستێ من دگرن
ئەز شازادەیەکم
ئەڤە شیرێ من

ب تەنشتا من ڤە شۆر بوویە و
هەسپێ من ل سەر گران دشهیت

ئەز پارسەکەکم)3(
ل سەر شۆستەیان)4( ددانێن خۆ دهسیم و

ژ جەهدەیەکێ بۆ جەهدەیەکا دی
ب دویڤ رێبواران دکەڤم

ئەز قارەمانم.. کا گەلێ من؟
ئەز خائینم.. کا سێدارا من؟

ئەز پێلاڤم.. کا رێکا من؟

)١(ماسک: رویپۆشک، دەمامک، قناع.
)٢(محمدالماغوط: )1934 - 2006( هەلبەستڤان و نڤیسکارەکێ سووری یێ ناڤدارە. ئێک ژ پێشەنگێن هەلبەستا 

پەخشانا عەرەبی یە. مرۆڤەکێ یاخی بوو و سەرا نڤیسین و هەلوێستێن خۆ راستی گەلەک دەردەسەریان بوویە.
ژێدەر:أعمال محمد الماغوط، ژ وەشانێن دار المدی للثقافة والنشر، چاپا ئیکێ، 1998، رووپەلێ 165.

)٣( پارسه ك: خازخازۆک.

